
香港文匯報訊李克勤上周於新加坡舉
行《李克勤成立三十周年世界巡迴演唱
會》，年多沒到新加坡演出，當然是一
票難求全場爆滿。今次克勤特別邀請陳
潔儀（阿Kit）任嘉賓，去年才剛離婚
的她，神采飛揚上台，直言這是2018
年首度上台演出，之前一直都只是錄唱
片及放假。
新加坡人阿Kit上台後直言，新加坡

人真的不及香港人搏命，好像她今年只
是錄了隻唱片，然後就一直去玩去旅
行，2018年第一次台上演出就是任克勤
嘉賓，「我哋新加坡人真係好relax，
冇你哋咁勁！克勤我識你咁耐，你都係
日日搏命工作，精力無窮成個超人咁，
真係好服你。」克勤就笑言：「我都好
想去玩呀！不過到呢個年紀，有得做就
做啦，我驚冇得做呀！你11月新加坡演
唱會，請我來做嘉賓我都來㗎！」

囝囝親近海豚償心願
這次到新加坡，克勤全家也有到齊，

所以演出完之後，他就留了兩日，帶小
朋友去環球片場及親近一下海豚，「兩
個小朋友都想見下海豚，今次終於可以
得償心願囉，同海豚游水、跳舞、握
手，又kiss kiss，走嗰陣都唔捨得，佢
哋都覺得海豚真係好可愛。」
克勤本月 15日又要到佛山巡演，

「佛山係四面台，成個香港演唱會所有
製作都搬過去，成年冇吊過威吔啦，之
前喺美國巡迴都搬唔到咁大個台過去，
冇吊過，所以最近都要練返，又要再排
返舞。另外又忙緊錄國語唱片當中，一
返來香港就都係冇停咁做嘢。」

香港文匯報訊由黃百鳴監製、林
德祿執導的《L風暴》前日於北京
舉行首映發佈會，除黃百鳴及林德
祿外，主演陣容古天樂、張智霖
（Chilam）、鄭嘉穎、鄧麗欣
（Stephy）、譚耀文、栢天男、夏
嫣、馮雷、李昕岳皆悉數出席。
古仔、Chilam、嘉穎分組為「正
義男神團」，在「快問快答」遊戲
環節自爆趣事。其中問到三人中誰
最童心未泯，Chiliam及古仔不約而
同指住自己，嘉穎亦同時指住身邊
兩位型男，Chilam
解釋：「我見到新鮮
玩意都很想去玩一
下，所以我很投入電
影中最後的槍戰場
口。」古仔就指自己
收藏很多玩具，自然
不用多說。隨後問到
誰被插刀最多，嘉穎
則笑指自己並說：

「好奇怪，戲中被栢天男插好多但
不會死。」當問到誰最有音樂天賦
時，Chilam和嘉穎指向古仔，古仔
立即要求主持人跳過題目，嘉穎則
窮追猛打，反問主持人沒看過古仔
唱歌嗎？熱愛撰寫網誌的古仔被公
認為雖然話少，但文采好，主持人
提議三位型男在台上即席自拍，讓
古仔上載網誌派福利，但三位男神
表演即有點尷尬，古仔直言自己很
少自拍，然後三位男神擠在一起由
古仔舉機自拍。

香港文匯報訊（實習記者張雅
婷）薛家燕早前擔任品牌美食推廣
大使，並為月餅系列拍廣告。家燕
姐坦言：「因為世界各地有好多朋
友，過去中秋節都要買好多月餅送
禮，而今次做美食推廣大使就有好
多試食機會，食完覺得好就買畀海
外親友，等佢哋食完都感受到香港
過節的氣氛。」家燕姐笑言任「美
食推廣大使」壓力甚大，要了解品
牌背景及質素才答應推廣：「因為
我哋做藝人要有責任感，好多時我
哋講咩觀眾就信咩，所以唔可以淨
係睇錢去應承一個工作。」
她透露今次拍攝過程輕鬆：「因

為都係影幾個鐘硬照，擺完甫士就
完成，而且可以試下啲新口味。我
自己好鍾意食月餅，但嚟緊我個演
唱會 12 月舉行，為咗 Captain
Nancy有最佳狀態，今年都要食少
啲忍住口，自己唔食都送畀朋友
食，咁就皆大歡喜啦。」

薛家燕
為保身材忍口

古仔Chilam嘉穎尷尬自拍

徐克與嘉玲於狄仁傑系列電影中已是
第三度合作，徐克表示每次都有新

火花，嘉玲亦指導演現居於內地又深居
簡出，只開工才見到面，不過每次導演
都幫她心理輔導：「他看着我大，無論
工作、生活和感情上都會談到，會向這
位智者請教。」徐克則讚賞嘉玲懂招呼
朋友，會令到場面好歡樂，嘉玲說：
「戲入邊三個男人（阮經天、趙又廷、
林更新）好驚導演，現場沒有偈傾，所
以就安排大家多點食飯飲酒，傾工作以
外的事可以放鬆一點。」

笑徐克色誘動作更嫵媚
提到電影中武則天要色誘狄仁傑，嘉

玲笑指該場戲所有動作都由導演親身指
導，他的肢體動作比她更妖艷和嫵媚，
徐克笑着表示沒可能，嘉玲則指看他拍
《青蛇》、《上海之夜》就知他拿捏得
很好，也知他一定是個活色生香的人。
對於該場戲可以再拍得激一點？二人笑

言其實拍武則天的閨房樂，真要再多做
功課才拍到。至於下次何時再合作？嘉
玲舉手表示已報名，亦知導演有好多想
法，閉關寫好新劇本自然會找她，徐克
說：「我們好有默契，不常通電話，但
她請食飯我就會出來。」
劉德華年底舉行演唱會，華仔表示

歡迎各方好友來擔任嘉賓，不過最好
主動聯絡他，問嘉玲會否叫老公梁朝
偉做嘉賓？嘉玲說：「他們的交情自
己私下了結，我只是傳達人，不是梁
生經理人，只做個中轉站。」嘉玲此
時對着傳媒的鏡頭說：「劉德華，你
演唱會的飛好難買，我買不到，我現
在差成30張飛，咁點算？」 記者笑言
她能叫到偉仔做嘉賓，應不只有30張
飛？嘉玲帶笑反問：「咁我做得唔
得？但我不唱歌只上台打招呼，回去
真要諗諗是否要出賣他。」她又戲言
叫徐克快點找劉德華拍戲，自然會獲
分演唱會門票。

香港文匯報訊（記者 李慶全）電影《狄仁傑之

四大天王》前晚舉行首映禮，導演徐克與飾演武則天的

劉嘉玲及製片施南生一同出席，徐克更即席揮毫「四大天

王」四個大字，並由嘉玲負責蓋印。談及劉德華年底開唱，嘉

玲都大呻買不到門票，欠下「飛債」，更笑問若她上台做嘉賓可

拎到飛？又說考慮要出賣偉仔，叫他去做嘉賓來換票。

香港文匯報訊因受颱風飛燕影響，
雨僑與老公羅力威滯留日本大阪多
天，最後自行改行程明天從宮崎飛香
港，否則20號也未必能飛返港。
雨僑憂心地謂：「現在當地情況很

亂，公共交通工具都冇位呀，連車都
驚租唔到，所以要走的話，唯有改飛
宮崎，這是最好的辦法。東京、福
岡、名古屋機位也要排到10幾號，票
價已升到萬幾蚊一張，跟買劉德華演
唱會飛一樣，一票難求！我們一行5
人是最後訂到宮崎那班機的乘客，最
黑仔的是我們5個都沒有帶國際車
牌，即使有車亦開不得，唯有四處
『撲』車！JR要轉四五程之餘唔係
近，要推住幾個喼，都要搭大半日
車。搭巴士就要一晚通頂坐13個鐘，

但一上一落就到宮崎。其實我唔敢包
宮崎走係最好嘅選擇，只係咁啱好彩
有5個機位同所有公共交通工具嘅
位，最適合我哋，而且價錢合理！比
起一啲扶老攜幼嘅家庭，我哋5個比
較後生行遠啲都無所謂。總括而言這
次大阪行十足走難一樣！」
經過連番頻撲搶機位、搶車位

後，雨僑終於撲到內陸機票去宮崎
stay一日，她猶如中獎的說：「連日
來在大阪街頭沿途撞到好多香港
人，喺餐廳大家都好似相識嘅朋友
一樣，傾吓點返香港，大家都有不
同選擇，有啲有小朋友、老人家都
唔想去咁遠。難得逃出生天，索性
喺宮崎book咗個 resort 靚 hotel，當
玩多日補償！」

香港文匯報訊（實習記者 張雅
婷）譚詠麟（校長）為歌曲《天塌
下來也能睡》一落機去錄音，用
「氣聲」演繹豁然心態，與年輕人
拍MV為大家打氣鼓勵！歷經半年
的招募、甄選、交流和製作過程，
校長終於推出派台作品《天塌下來
也能睡》，而且所有經挑選的作品
將會一併收錄於校長的全新個人專
輯當中。
校長表示：「今次企劃希望將廣
東歌發揚光大，所以公開邀請了不
同概念的作曲作詞人參與。而且有
一種特別味道，希望大家聽完這首
歌後對世事釋懷。」歌曲意思是，
就算天塌下了，也可以淡然面對，

縱使受挫折，也能保持樂觀心態，
校長分享道：「我要在最舒服的狀
態下唱這首歌，當日我一落機就去
錄音，把聲不太緊，用了氣聲去唱
最能表達歌曲意境。」
而歌曲MV在一間咖啡室中取

景，貫穿了不同人物角色在生活
中遇到困難的故事。MV中有不同
畫面穿插，包括校長在咖啡室中
喝咖啡的悠閒一面，不同角色由
遇到困難到釋懷面對的一面，最
後校長為他們鼓勵打氣，充滿正
能量！校長希望能藉此契機，推
動年輕一代投入廣東歌創作，傳
承廣東歌文化，成就下一個輝煌
的里程碑。

滯留大阪多天 雨僑撲機位返港譚詠麟鼓勵年輕人創作廣東歌

■劉嘉玲指徐克現深居簡出，只開工才
見到面。

■劉嘉玲負責蓋印。

■■受風暴影響受風暴影響，，雨僑雨僑

今次旅程如走難今次旅程如走難。。

■■雨僑與老公羅力威本雨僑與老公羅力威本
來在日本享受假期來在日本享受假期。。

■■薛家燕薛家燕■■李克勤邀請陳潔儀擔任嘉賓李克勤邀請陳潔儀擔任嘉賓。。

■■譚詠麟與年輕演員合照譚詠麟與年輕演員合照。。

鄭嘉穎 古天樂 張智霖

■劉嘉玲與導演徐克及
製片施南生一同出席首
映禮。

■徐克即席揮毫
「四大天王」。

■■克勤跟海豚克勤跟海豚kiss kisskiss kiss。。


